
					Kaca iki wis divalidasi
wangsulane kang djudjur lan landep. Wong Parisi mung kepengin mbuktekake menawa Gusti Jesus iku wong dosa. Nanging iku ora bisa klebu nalare wong wuta iki. Kok wong dosa bisa marasake wong wuta serana mukdjidjad.

Para Parisi saja nepsu, amarga konangan banget djulige lan karepe kang sengit.

Wong wuta kang pesadja iki, sawise tepung karo Sri Jesus, bandjur ngandel, menawa Gusti iku djumeneng Putraning Allah. Wong pesadja bisa ngandel. Wong djulig, lamis, kang etok² weruh marang Allah, iku ora bisa ngandel marang Sri Jesus. Wong Parisi umuk.





4 AGUSTUS

No. 167. ,,Aku iki lawang. Aku iki pangon utama".


Sing kepengin munggah Swarga mung bisa munggah metu Sang Kristus. Mulane bener Sang Kristus disebut lawanging Swarga. 

Sing kepengin ngabdi Gusti Allah lan tresna lan kepengin rahaju ing Swarga, iku butuh penuntun, pangon kang nudingi dalane, kang ngreksa supaja adja katriwal, kang mbombong, kang mitulungi.

Lha, iku Sang Kristus. Mung Gusti Jesus sing bisa djumeneng Pangonku, amarga priksa marang kesekenganku, panggodaku, dosaku, sumelangku, prihatinku lan katresnanku. Karo Pangon Sang Kristus uripku tentrem. Matura Gusti menawa kowe seneng dituntun Sri Jesus, uga lumantar Rama Bih.





5 AGUSTUS

No. 168. Wewetjan kang kapindo bab sangsara lan wungu saka seda.


Kanti tjeta wela2 Gusti karsa metja bab seda lan wungu

